
O‘zbekiston Respublikasi milliy investitsiya 
jamg‘armasi (“UzNIF”) AJ — Axborot varaqasi 
(Factsheet)

Jamg‘arma haqida umumiy ma’lumot

“O‘zbekiston Respublikasi Milliy investitsiya jamg‘armasi” AJ (“UzNIF” yoki 
“Jamg‘arma”) O‘zbekiston Respublikasi qonunchiligiga muvofiq 
cheklanmagan muddatga tashkil etilgan investitsiya jamg‘armasi hisoblanadi. 
Jamg‘armaning oddiy aksiyalari Toshkent Respublika fond birjasida (“RFB”), 
Global depozitar tilxatlari (GDRlari) esa London fond birjasida (“LSE”) 2026-yil 
18-maydan boshlab savdoga qo‘yilgan.

Jamg‘armaning investitsiya maqsadi
Jamg‘armaning investitsiya maqsadi portfel kompaniyalarining qiymatini 
oshirish orqali aksiyadorlar manfaatlarini ta’minlash, har bir aksiya hisobiga 
to‘g‘ri keladigan sof aktivlar qiymatini (NAV) oshirish va aksiyadorlar 
investitsiyalarining daromadliligini oshirishdan iborat. Mazkur maqsadga 
aksiyador sifatida faol ishtirok etish, korporativ boshqaruvni takomillashtirish, 
operatsion samaradorlikni oshirish, kapitalni oqilona taqsimlash hamda portfel 
kompaniyalarini kelgusida fond birjasi listingiga kiritish yoki boshqa maqbul 
chiqish strategiyalaridan foydalanish orqali erishish ko‘zda tutiladi.

Jamg‘arma ishonchli boshqaruvchisi
“Franklin Templeton Asset Management” MChJ XK 2025-yil 1-maydan
boshlab Jamg‘armaning ishonchli boshqaruvchisi vazifasini amalga oshirib
kelmoqda (keyingi o‘rinlarda “Ishonchli boshqaruvchi” deb yuritiladi).

Ishonchli boshqaruvchining bosh direktori
Marius Dan, “Franklin Templeton Asset Management” MChJ XKning bosh 
ijrochi direktori (CEO)

Jamg‘armaning bazaviy valyutasi1: O‘zbekiston so‘mi (UZS)
Tashkil etilgan sana: 2024-yil 24-dekabr
Natijadorlikni hisoblashning boshlanish 
sanasi:

2025-yil 31-dekabr (Sof aktivlar 
qiymati – NAV uchun) 2026-yil 18-may 

(Aksiya/GDR narxi uchun)
Muomalaga chiqarilgan oddiy aksiyalar soni: 5,054,262,531,127 dona
Obuna bo‘lingan va to‘liq shakllantirilgan 
ustav kapitali: 25,271,312,655,635 UZS 

Amalga oshirilishi mumkin bo‘lgan ovoz 
berish huquqlarining umumiy soni: 5,054,262,531,127 dona

“Toshkent” RFB (Respublika fond birjasi) tikeri: UZNF
London fond birjasi tikeri: UZNF:LI (Reg S); UZ20:LI (Rule 144A)
Bloomberg kodi: “Toshkent” RFB: UZNF:UZ

GDR: UZNF:LI (Reg S); UZ20:LI (Rule 144A)
ISIN kodi: “Toshkent” RFB (aksiyalar): UZA000004442

GDR: US63654D1164 (Reg S); 
US63654D1081 (Rule 144A)

LEI kodi: 254900QS7VSE8KIDBL52

“Toshkent” RFBda listing qilinganidan 
buyon aksiya narxi (UZS) va sof aktivlar 
qiymatiga nisbatan chegirma (diskont) / 
ustama (premium) (%)

Jamg‘armaning bozor identifikatorlari 

1 oy 3 oy Natijadorlik hisobining boshlanish sanasidan buyon⁵

Sof aktivlar qiymati (NAV), UZS6 (0.09) (2.10) (2.28)
Oddiy aksiya narxi (UZS)7 n/a n/a 1.10
Global depozitar tilxat (GDR), AQSh dollari USD8 n/a n/a 8.00

Natijadorlik ko‘rsatkichlari eng yaqin yuzdan bir ulushgacha yaxlitlangan holda taqdim etilgan. Jamg‘arma ushbu ko‘rsatkichlardan foydalanadi, chunki ular Jamg‘armaning Investitsiya siyosati va Deklaratsiyasida belgilangan 
natijadorlik maqsadlari bilan bevosita bog‘liqdir.

Jamg‘armaning sof aktivlar qiymati 
(NAV):

29,180.64 mlrd so‘m (2.43 mlrd AQSh 
dollari)

Bir aksiya hisobiga to‘g‘ri keladigan sof 
aktivlar qiymati (NAV):

5.7735 so‘m (0.0005 AQSh dollari)

Oddiy aksiya narxi: 5.5200 so‘m (0.0005 AQSh dollari)
GDR narxi (1 ta GDR = 64 700 ta aksiya): 356,335.55 so‘m (29.70 AQSh dollari)
Aksiya narxi bo‘yicha chegirma (diskont) 
/ ustama (premium)²:

(4.39%)

GDR bo‘yicha chegirma (diskont) / 
ustama (premium)²:

(4.61%)

Bozor kapitallashuvi (Jamiyat tomonidan 
qaytarib sotib olingan aksiyalar bundan 
mustasno)3:

27,836.37 mlrd so‘m (2.32 mlrd AQSh 
dollari)

RFBdagi o‘rtacha kunlik savdo hajmi4: 1,739.77 mln so‘m (0.15 mln AQSh dollari)
LSEdagi o‘rtacha kunlik savdo hajmi4: 32,611.77 mln so‘m (2.72 mln AQSh dollari)

Jamlangan (cumulative) daromadlilik (%)

LSEda listing qilinganidan buyon GDR narxi 
(USD) va sof aktivlar qiymatiga nisbatan 
chegirma (diskont) / ustama (premium) (%)

Jamg‘armaning asosiy ko‘rsatkichlari (2026-yil 
31-may holatiga)

Jamg‘arma haqida umumiy ma’lumot va 
savdo ko‘rsatkichlari



Sof aktivlar qiymatini (NAV) aniqlash va hisoblash asoslari
Jamg‘arma portfeli fond birjasi listingiga kiritilmagan ulushli qimmatli qog‘ozlar hamda bozor likvidligi past bo‘lgan 
listingdagi moliyaviy instrumentlardan iborat. Shu sababli, ularning adolatli qiymati O‘zbekiston Respublikasining 
Yagona milliy baholash standarti, Xalqaro baholash standartlari (IVS) hamda MHXS 13 “Adolatli qiymatni baholash” 
(IFRS 13 Fair Value Measurement) talablariga muvofiq, bozor kuzatuvlari orqali bevosita aniqlab bo‘lmaydigan 
ma’lumotlarga (ya’ni bozor ma’lumotlari mavjud bo‘lmagan hollarda qo‘llaniladigan prognozlar va baholash 
taxminlariga) asoslangan baholash usullari yordamida aniqlanadi. Portfel tarkibiga kirmaydigan aktiv va majburiyatlar 
(ya’ni moliyaviy instrumentlar portfelining bir qismi hisoblanmaydigan aktiv va majburiyatlar) bo‘yicha Sof aktivlar 
qiymati (NAV)ni hisoblashda MHXS (IFRS) asosida tayyorlangan buxgalteriya hisobi ma’lumotlaridan foydalaniladi.
Jamg‘armaning asosiy xatarlari
Portfel likvidligining pastligi: Jamg‘arma portfeli asosan fond birjasi listingiga kiritilmagan hamda likvidligi past 
bo‘lgan listingdagi moliyaviy instrumentlardan iborat. Bu esa vaqt o‘tishi bilan Jamg‘arma natijadorligi 
ko‘rsatkichlarining sezilarli darajada o‘zgarib turishiga olib kelishi mumkin. 
Portfel investitsiyalarining cheklangan sonli tarmoqlarga yuqori darajada yo‘naltirilganligi: Jamg‘armaning 
investitsiya natijadorligi kommunal xizmatlar, gaz taqsimoti, temiryo‘l infratuzilmasi, aviatsiya, bank va 
telekommunikatsiya kabi tarmoqlarda faoliyat yurituvchi cheklangan sonli kompaniyalarning natijalariga sezilarli 
darajada bog‘liqdir. Mazkur tarmoqlar o‘zaro chambarchas bog‘langanligi sababli, ulardan biridagi operatsion uzilish 
(masalan, energiya ta’minotidagi uzilish) butun portfel bo‘ylab keng ko‘lamli salbiy oqibatlarni keltirib chiqarishi 
mumkin.
Davlat nazorati va korporativ boshqaruv: Jamg‘arma portfeliga kiruvchi kompaniyalarning aksariyati O‘zbekiston 
Respublikasi hukumati nazorati ostida bo‘lib, bu Jamg‘arma hamda Ishonchli boshqaruvchining ushbu 
kompaniyalarning strategik boshqaruv qarorlariga ta’sir ko‘rsatish imkoniyatlarini cheklashi mumkin.
Rivojlanayotgan bozorlarga xos xatarlar: Investorlar O‘zbekiston kabi rivojlanayotgan bozorlarda kuzatiladigan 
huquqiy, tartibga solish, iqtisodiy va ijtimoiy xatarlar ta’siri ostida bo‘lishlari mumkin.
Geosiyosiy va tashqi xatarlar: O‘zbekiston iqtisodiyoti global iqtisodiy faollikdagi pasayishlar hamda uning asosiy 
savdo hamkorlari bo‘lgan Rossiya, Xitoy va Qozog‘iston iqtisodiyotlarida yuz berayotgan o‘zgarishlarga sezilarli 
darajada bog‘liqdir. Mintaqaviy mojarolar, Rossiyaga nisbatan joriy etilgan xalqaro sanksiyalar hamda Xitoy iqtisodiy 
o‘sish sur’atlarining sekinlashuvi Jamg‘arma aktivlariga jiddiy salbiy ta’sir ko‘rsatishi mumkin.
Muhim ma’lumotlar va huquqiy ogohlantirishlar
“O‘zbekiston Respublikasi Milliy Investitsiya Jamg‘armasi” AJning ushbu hisobotida keltirilgan ma’lumotlar faqat 
Amerika Qo‘shma Shtatlari (uning hududlari va mulklari, AQShning har qanday shtati hamda Kolumbiya okrugini o‘z 
ichiga olgan holda, keyingi o‘rinlarda “AQSh” deb yuritiladi), Avstraliya, Kanada va Yaponiyadan tashqarida istiqomat 
qiluvchi hamda jismonan joylashgan shaxslar uchun mo‘ljallangan. Mazkur ma’lumotlar, shuningdek, ulardan 
foydalanish, tarqatish yoki oshkor etish amaldagi mahalliy qimmatli qog‘ozlar to‘g‘risidagi qonunchilik va normativ 
hujjatlar talablarini buzmaydigan yurisdiksiyalarda istiqomat qiluvchi va jismonan joylashgan hamda 1933-yildagi 
AQSh Qimmatli qog‘ozlar to‘g‘risidagi qonunining (o‘zgartirish va qo‘shimchalar bilan) S Reglamenti 902(k)-qoidasida 
belgilangan ma’noda AQSh shaxsi hisoblanmaydigan shaxslar uchun mo‘ljallangan. Mazkur ma’lumotlar AQSh, 
Avstraliya, Kanada, Yaponiya yoki bunday taklif yoxud da’vat amaldagi mahalliy qimmatli qog‘ozlar to‘g‘risidagi 
qonunchilik va normativ hujjatlar talablarini buzadigan boshqa har qanday yurisdiksiyada UzNIF (yoki UzNIF portfeliga 
kiruvchi kompaniyalar) qimmatli qog‘ozlarini sotish taklifi yoki ularni sotib olish yoxud qo‘lga kiritishga da’vat sifatida 
talqin etilmasligi lozim.
Ushbu hisobotdagi ma’lumotlar faqat quyidagi shaxslarga mo‘ljallangan: (a) Yevropa Iqtisodiy Hududi (EEA) a’zo 
davlatlarida istiqomat qiluvchi va (YI) 2017/1129-sonli Reglamentning 2(e)-moddasiga muvofiq “malakali investorlar” 
hisoblangan shaxslar; (b) Buyuk Britaniyadagi quyidagi shaxslar: (i) investitsiyalar bilan bog‘liq masalalarda 
professional tajribaga ega bo‘lgan hamda 2000-yildagi Moliyaviy xizmatlar va bozorlar to‘g‘risidagi qonunning 
(Moliyaviy targ‘ibot) 2005-yildagi Buyrug‘i (“Buyruq”) 19(5)-moddasiga muvofiq “investitsiya mutaxassislari” 
hisoblangan yoki Buyruqning 49(2)(a)–(d)-moddalarida nazarda tutilgan shaxslar; hamda (ii) 2024-yildagi Qimmatli 
qog‘ozlarni ommaviy taklif qilish va savdoga qo‘yishga ruxsat berish qoidalariga muvofiq “malakali investorlar” 
hisoblangan shaxslar; va (c) mazkur ma’lumot qonuniy ravishda taqdim etilishi mumkin bo‘lgan boshqa shaxslar.
Ushbu hisobotda keltirilgan ma’lumotlar faqat umumiy axborot maqsadlarida taqdim etilgan bo‘lib, individual 
investitsiya maslahati yoki har qanday qimmatli qog‘ozni sotib olish, sotish yoxud saqlab turish, shuningdek biror 
investitsiya strategiyasini qo‘llash bo‘yicha tavsiya yoki da’vat sifatida talqin qilinmasligi lozim.

Barcha investitsiyalar xatarlar bilan bog‘liq bo‘lib, ular jumlasiga 2026-yil 13-mayda e’lon qilingan Jamg‘armaning 
emissiya prospektida bayon etilgan xatarlar ham kiradi (mazkur emissiya prospekti UzNIF veb-saytida va Buyuk 
Britaniyaning Moliyaviy Nazorat Boshqarmasi (FCA) tomonidan yuritiladigan Korporativ ma’lumotlarni saqlash 
bo‘yicha milliy elektron (National Storage Mechanism) tizimida mavjud).
Strategiyaning belgilangan maqsadlarga erishishi yuzasidan hech qanday kafolat mavjud emas. O‘tgan davrdagi 
natijalar kelgusidagi natijalarni kafolatlamaydi hamda ularning ko‘rsatkichi hisoblanmaydi. Valyuta kurslaridagi 
o‘zgarishlar natijalarga ta’sir ko‘rsatishi mumkin. Likvidlikning pasayishi aktivlar qiymatiga salbiy ta’sir ko‘rsatishi 
mumkin. Rivojlanayotgan bozorlarga investitsiya qilish bilan bog‘liq xatarlar rivojlangan bozorlarga investitsiya qilish 
bilan bog‘liq xatarlarga nisbatan yuqoriroq bo‘lishi mumkin. Investitsiya strategiyasi muayyan sektor yoki geografik 
hududga yo‘naltirilgan taqdirda, uning daromadlilik ko‘rsatkichlari diversifikatsiya darajasi yuqoriroq bo‘lgan 
strategiyalarga nisbatan ko‘proq o‘zgaruvchan bo‘lishi mumkin.
UzNIF yangi ma’lumotlar, kelgusidagi voqealar yoki boshqa holatlar munosabati bilan ushbu hisobotdagi 
ma’lumotlarni yangilash majburiyatini o‘z zimmasiga olmaydi. Biroq, bu tegishli yurisdiksiyalarning (jumladan, Buyuk 
Britaniya va O‘zbekistonning) amaldagi qonunchiligi hamda normativ hujjatlarida nazarda tutilgan axborotni oshkor 
etish va muntazam axborot taqdim etish bo‘yicha majburiyatlarga tatbiq etilmaydi.
Mazkur axborot varaqasi amaldagi aksiyadorlar uchun axborot maqsadida tayyorlangan qisqacha ma’lumotnoma 
bo‘lib, investitsiya qarorlarini qabul qilishda asosiy manba sifatida foydalanish uchun mo‘ljallanmagan.
Izohlar
1. Mazkur hujjatdagi valyuta ko‘rsatkichlarini hisoblashda hisobot sanasi holatiga O‘zbekiston Respublikasi Markaziy 
banki tomonidan e’lon qilingan rasmiy valyuta kursi asos qilib olingan.
2. Sof aktivlar qiymatiga nisbatan chegirma (diskont) yoki ustama (premium) oldingi oy yakunidagi bir aksiya hisobiga 
to‘g‘ri keladigan sof aktivlar qiymati (NAV) asosida hisoblanadi.
3. Bozor kapitallashuvi London fond birjasidagi (LSE) GDRlarning yopilish narxidan kelib chiqib aniqlangan aksiya 
narxi va muomaladagi aksiyalarning umumiy soni asosida hisoblanadi. Bu UzNIF aksiyalari bo‘yicha savdolar hamda 
ularning bozor qiymatini aniqlash jarayoni asosan LSEda amalga oshirilishi, shuningdek erkin muomaladagi 
aksiyalarning katta qismi GDRlar ko‘rinishida saqlanishi bilan izohlanadi.
4. Hisobot davri: 2026-yil 18-maydan 31-maygacha.
5. Yillik hisobda ifodalangan daromadlilik darajasi.
6. Bir aksiya hisobiga to‘g‘ri keladigan sof aktivlar qiymati (NAV) bo‘yicha umumiy daromadlilik UZSda hisoblanadi va 
rasmiy NAV e’lon qilingan barcha oraliq davrlar bo‘yicha umumiy daromadlilik ko‘rsatkichlarini murakkab foiz tamoyili 
asosida birlashtirish orqali aniqlanadi. Har bir alohida davr uchun umumiy daromadlilik quyidagi formula asosida 
hisoblanadi: davr oxiridagi bir aksiya hisobiga to‘g‘ri keladigan NAV qiymatiga davr davomida amalga oshirilgan har 
qanday pul taqsimotlari qo‘shiladi va hosil bo‘lgan summa davr boshidagi rasmiy NAV qiymatiga bo‘linadi. Natijada 
olingan har bir davr bo‘yicha umumiy daromadlilik ko‘rsatkichlari murakkab foiz tamoyili asosida birlashtirilib, yakuniy 
umumiy daromadlilik ko‘rsatkichi aniqlanadi.
7. Aksiya narxi bo‘yicha umumiy daromadlilik UZSda hisoblanadi va kunlik umumiy daromadlilik ko‘rsatkichlarini 
murakkab foiz tamoyili asosida birlashtirish orqali aniqlanadi. Kunlik umumiy daromadlilik kun yakunidagi yopilish 
narxiga shu kundagi pul taqsimotlarini qo‘shib, hosil bo‘lgan summani oldingi kunning yopilish narxiga bo‘lish orqali 
hisoblanadi. Olingan kunlik daromadlilik ko‘rsatkichlari murakkab foiz tamoyili asosida birlashtirilib, umumiy 
daromadlilik ko‘rsatkichi aniqlanadi.
8. GDRning umumiy daromadliligi (GDR Price Total Return) AQSh dollarida kunlik umumiy daromadlilik 
ko‘rsatkichlarini murakkab foiz tamoyili asosida birlashtirish orqali aniqlanadi. Kunlik umumiy daromadlilik kun 
yakunidagi yopilish narxiga shu kunda to‘langan dividendlar va boshqa pul taqsimotlarini qo‘shib, hosil bo‘lgan 
summani oldingi savdo kunining yopilish narxiga bo‘lish orqali hisoblanadi. Olingan kunlik daromadlilik ko‘rsatkichlari 
murakkab foiz tamoyili asosida birlashtirilib, umumiy daromadlilik ko‘rsatkichi aniqlanadi.
9. Sof pul mablag‘lari va debitorlik qarzlari tarkibiga joriy bank hisobvaraqlari, olinishi lozim bo‘lgan dividendlar, 
shuningdek boshqa debitorlik qarzlari va aktivlar kiradi. Mazkur ko‘rsatkich barcha majburiyatlar chegirib tashlangan 
holda hisoblanadi.
10. Ma’lumotlar O‘zbekiston Markaziy qimmatli qog‘ozlar depozitariysidan olingan bo‘lib, 2026-yil 31-may holatidagi 
obuna bo‘lingan va to‘liq to‘langan ustav kapitaliga asoslanadi.
11. London fond birjasi (LSE) listingiga Global depozitar tilxatlar (GDRlar) ko‘rinishida kiritilgan oddiy aksiyalar. The 
Bank of New York Mellon tomonidan chiqarilgan GDRlar bilan ta’minlangan asosiy aksiyalar The Bank of New York 
Mellon nomiga ro‘yxatdan o‘tkazilgan bo‘lib, GDR egalarining manfaatlarini ko‘zlab saqlanadi va hisobga olinadi.

Investitsiyalarning tarmoqlar kesimidagi 
taqsimoti Sof aktivlar qiymatidagi ulushi (%)

Transport 32.64%

Energiya ishlab chiqarish 19.22%

Bank xizmatlari 13.52%

Telekommunikatsiya 15.29%

Kommunal xizmatlar 14.96%

Boshqa* 4.96%
Sof pul mablag‘lari va debitorlik qarzlari9 (0.59%)
Jami 100.00%

Portfeldagi eng yirik 5 ta aktiv
Sof aktivlar qiymatidagi ulushi (%)

Uzbekistan Airways 16.63%
O‘zbekgidroenergo 16.13%
O‘zbektelekom 15.29%
Temiryo‘linfratuzilma 14.98%

Sanoatqurilishbank (“SQB”) 13.52%

Jami 76.54%

%
O‘zbekiston Respublikasi Iqtisodiyot va moliya vazirligi 64.55%
GDRlar (London fond birjasi)11 34.50%
Toshkent fond birjasidagi jismoniy shaxs investorlar 0.69%
Toshkent fond birjasidagi institutsional investorlar 0.26%

Jami 100.00%

Aksiyadorlar tarkibi10

* Portfel qiymatidagi ulushi 5 foizdan kam bo‘lgan tarmoqlarni, jumladan moliyaviy xizmatlar va 
sug‘urta sohasini o‘z ichiga oladi.
Ko‘rsatkichlar yaxlitlanganligi sababli jami ko‘rsatkichga mos kelmasligi mumkin.

